Ոչ պաշտոնական թարգմանություն

Լրացում  3. Ֆինանսավորման համաձայնագրի
«Մասնագիտական կրթության և ուսուցման (ՄԿՈՒ) բարեփոխման շարունակություն և զբաղվածության հայեցակարգի մշակում»
ԵՀԳԳ/2009/021-066
Հատուկ պայմաններ

Եվրոպական միությունը (այսուհետև՝ ԵՄ) ի դեմս Եվրոպական Հանձնաժողովի (այսուհետև՝ Հանձնաժողով) 
մի կողմից, 
և  Հայաստանի Հանրապետությունը, ի դեմս ՀՀ էկոնոմիկայի նախարարության, (այսուհետև՝ Շահառու) 
մյուս կողմից,
համաձայնեցին հետևյալի մասին. 
ԵՀՔԳ/2009/021-066 «Մասնագիտական կրթության և ուսուցման (ՄԿՈՒ) բարեփոխման շարունակություն և զբաղվածության հայեցակարգի մշակում» Ֆինանսավորման համաձայնագրի հետևյալ դրույթները ուժի մեջ են մտել 2010թ-ի դեկտեմբերի 28-ին և լրացվել 2011թ-ի հունիսի 29-ին ստորագրված հավելված 1-ով, ինչպես նաև  2012թ-ի փետրվարի 14-ին ստորագրված Հավելված 2-ով, որոնք ենթարկվում են հետյալ փոփոխությունների. 
Հոդված 1.
Հոդված 2-ը փոխարինել հետևյալով.
2.1 Ծրագրի ընդհանուր արժեքը կազմում է 21 միլիոն եվրո, որից 15 միլիոնը Հայաստանի Հանրապետությանն է հատկացվել է ԵՀԳԳ 2009թ-ի գործողությունների տարեկան ծրագրով (ԵՀԳԳ/2009/021-066), և ևս 6 միլիոն՝ ԵՀԳԳ 2012թ-ի Հատուկ պայմաններ՝ «Արևելյան գործընկերության ինտեգրում և համագործակցություն» ծրագրով (ԵՀԳԳ/2012/024-345):
Ծրագիրը կազմված է հետևյալ բաղադրիչներից.
	2.1.1 Բյուջետային աջակցություն
	19.0 միլիոնեվրո

	2.1.2 Լրացուցիչ աջակցություն
	2.0  միլիոնեվրո



2.2 ԵՄ-ը պարտավորվում է տրամադրել առավելագույնը 21.0   միլիոն եվրո գումարի չափով ֆինանսավորում։ ԵՄ-ի ֆինանսական օժանդակության բաշխումն ըստ բյուջեի հոդվածների ներկայացված է Հավելված II-ի Տեխնիկական և վարչական դրույթներում ներառված բյուջեում:
Հոդված 2.
Հոդված 4-ը փոխարինել հետևյալով.
Ֆինանսավորման մասին համաձայնագրի իրականացման ժամկետը, համաձայն Ընդհանուր պայմանների 4–րդ հոդվածի, կմեկնարկի Ֆինանսավորման մասին սույն համաձայնագրի ուժի մեջ մտնելու պահին և կավարտվի նշված օրվանից 96  ամիս անց՝ 2018թ.-ի դեկտեմբերի 28-ին, իսկ իրականացման գործառնական փուլը կավարտվի 2016թ. դեկտեմբերի 28-ին։
Հոդված 3 
Երկու կողմերը, սույն Լրացումն ուժի մտնելուց հետո,  3 տարիների ընթացքում պետք է ստորագրեն Ֆինանսական համաձայանագրի իրականացման պայմանագրեր, որոնք ֆինանսավորվում են ԵՀԳԳ 2012թ-ի Հատուկ պայմաններ «Արևելյանգործակցություն, ինտեգրում և համագործակցություն» ծրագրով (ԵՀԳԳ/2012/024-345)։
Հոդված 4 
Սույն Լրացմանը կցվում է Հավելված II. «Տեխնիկական և վարչական դրույթներ»-ի նոր տարբերակը։
Ֆինանսավորման համաձայնագրի այլ պայմաններն ու դրույթները, ինչպես նաև նախորդ բոլոր հավելվածները մնում են անփոփոխ: 
Սույն Լրացումը կազմում է Ֆինանսական համաձայնագրի անքակտելի մասը և ուժի մեջ կմտնի այն պահից, երբ Հանձնաժողովը Հայաստանի Հանրապետությունից ստանա ծանուցում համաձայնագրի ուժի մեջ մտնելու համար անհրաժեշտ ներպետական ընթացակարգերի ավարտի վերաբերյալ: Սույն Ֆինանսավորման համաձայնագիրը ուժի մեջ չի մտնի, եթե Հանձնաժողովը վերոնշյալ ծանուցումը չստանա մինչև  2013թ.-ի դեկտեմբերի 31-ը:
Պատրաստված է 2 անգլերեն բնօրինակից, որոնցից մեկը տրամադրվում է Հանձնաժողովին, մյուսը` Շահառուին:
	ՇԱՀԱՌՈՒ
Վահրամ Ավանեսյան
ՀՀ էկոնոմիկայի նախարար
ԵՄ աջակցության ազգային 
համակարգող
ՀՀ կառավարություն

